
Sýslumannsembættið á Blönduósi

Vanskilainnheimta LÍN
Á síðustu árum hefur sýslumaðurinn á Blönduósi tekið að sér fjölbreytt innheimtuverkefni 
fyrir ríkið og hinar ýmsu stofnanir þess, s.s. Tryggingastofnun ríkisins, Vinnumálastofnun og 
Fjármálaeftirlitið. Með þessu hefur embættið sérhæft sig í innheimtu ríkiskrafna og hefur 
þannig jafnt og þétt skapast verðmæt þekking meðal starfsmanna þess, jafnt um frum- milli- 
og löginnheimtu, hérlendis sem erlendis.

í framhaldi af útgáfu skýrslu norðvesturnefndar árið 2008 um fjölgun opinberra starfa á 
norðvesturlandi hófust viðræður milli embættis sýslumannsins á Blönduósi og 
menntamálaráðuneytisins um vanskilainnheimtu fyrir Lánasjóð íslenskra námsmanna (LÍN). 
Þótti nefndinni innheimta LÍN falla vel að markmiðum skýrslunnar en viðræðurnar, sem fóru 
fram á árunum 2008-2010, skiluðu þó ekki tilætluðum árangri. Embættið er í stakk búið til 
þess að taka að sér aukin verkefni sem byggja á þeim tækjabúnaði, aðstöðu og þekkingu sem 
þegar er til staðar. Innheimta fyrir LÍN er talin geta fallið sérstaklega vel að þeim 
innheimtuverkefnum sem fyrir eru.

Vanskilainnheimta fyrir LÍN hefur fram að þessu verið falin einkaaðilum með ærnum kostnaði 
fyrir skuldara og stofnunina. Hlýtur að vera eðlilegt að velta upp þeirri spurningu hvort slíkt 
sé nauðsynlegt þegar sambærileg sérhæfing á sviði innheimtumála hefur skapast innan 
tiltekinnar stofnunar ríkisins. Við flutning innheimtunnar til sýslumannsins á Blönduósi yrði 
ekki aðeins nýtt fyrirliggjandi þekking og reynsla starfsmanna heldur myndi einnig draga 
verulega úr þeim kostnaði sem skuldarar hljóta af innheimtunni. Lágmörkun kostnaðar, án 
þess að dregið sé úr gæðum innheimtu eða kröfuhafi beri tjón af, hlýtur að vera markmið 
útaf fyrir sig. Að sama skapi hlýtur það að vera í anda þeirra gilda sem sjóðurinn er reistur á 
að innheimta krafna hans fari fram með eins litlum kostnaði fyrir skuldara og mögulegt er á 
hverjum tíma. Þá þykir lágmörkun kostnaðar við innheimtu einnig samrýmast fyrirhuguðum 
breytingum á námslánakerfinu sem miða að því að bæta hag lántakenda, m.a. með nýjum 
reglum um brottfall ábyrgðar og mögulegri breytingu hluta námslána í námsstyrk að 
tilteknum skilyrðum uppfylltum. Kostnaðarsöm vanskilainnheimta hlýtur að falla síður að 
hugmyndafræðinni að baki slíkum breytingum, sem ætlaðar eru til hagsbóta fyrir 
lántakendur.

Þar sem um er að ræða ríkissjóðsinnheimtur eða kröfur í eigu ríkisstofnunar á hendur 
einstaklingum hlýtur að teljast eðlilegt að ríkið sjálft standi að innheimtu þeirra -  ekki síst 
þegar innheimta á vegum ríkisins er skuldaranum svo mikið hagstæðari. Þess skal getið að 
vanskilainnheimta námslána í Danmörku, Noregi og Svíþjóð er í höndum sérstakra 
ríkisstofnana er gegna þar svipuðu hlutverki og innheimtumiðstöð sýslumannsins á Blönduósi 
hér á landi. Hér er því um að ræða að færa fyrirkomulag innheimtu lána á vegum hins 
opinbera að norrænni fyrirmynd.

Blönduósbær skorar á þingmenn kjördæmisins að beita sér fyrir því að innheimta vegna 
námslána hjá LÍN fari undir sýslumanninn á Blönduósi.

Innheimta málskostnaðar í málum ríkislögmanns
Með bréfi dagsettu 31. júlí 2014 til ríkislögmanns er óskað eftir viðræðum um þann 
möguleika að flytja innheimtu málskostnaðar sem fellurtil við málarekstur ríkislögmanns, og 
mögulega önnur aðfararhæf innheimtuverkefni, til IMST. Umfang mála liggur ekki fyrir en 
þessi innheimta telst sambærileg og nú þegar er hjá embættinu, svo sem innheimta 
málskostnaðar/sakarkostnaðar í opinberum málum og innheimta endurkrafna vegna 
gjafsóknar og fellur því vel að þeirri starfsemi sem fyrir er.

Matvælastofnun
IMST hefur verið í viðræðum við matvælastofnun um innheimtu á dagsektum og 
stjórnvaldssektum MAST.

Útgáfa leyfa skv. áfengislögum nr. 75/1998.
Þess var farið á leit með bréfi dagsettu 25. júní 2014 til innanríkisráðuneytisins að embættinu 
verði falin útgáfa leyfa til framleiðslu áfengis, innflutnings áfengis í atvinnuskyni og sölu 
áfengis í heildsölu.

Að lokum má nefna að bæði innanríkisráðuneyti og Ríkislögreglustjórinn hafa lýst því yfir að 
úthýsa megi fleiri verkefnum til sýslumannsmbættana á landsvísu, s.s. við útgáfu leyfa.

Samgöngur

Göngubrú yfir Blöndu

Samkvæmt aðalskipulagi Blönduósbæjar 2010-2030 er gert ráð fyrir göngubrú yfir Blöndu 
c.a. 100 metrum norðan við brúnna yfir Blöndu. Göngubrú yfir Blöndu er mikið hagsmunamál 
fyrir íbúa á Blönduósi. Blöndubrúin er of mjó fyrir þá umferð sem um hana fer og eiga stórar 
bifreiðar erfitt með að mætast á brúnni. En meginvandinn er sá að brúin er þrengd til að
i______~ ______i_____ _____ ..r:- i________— ___  i___ ___*. xM______— u ^ / . ~ A :
    -------0 ~  ' O  --------------   ... ......... ................ — - — - f— _ - -  --- ------    ----- ------------- ------- - ,

hjólandi eða gangandi. Gönguleiðin fyrir gangandi umferð yfir brúnna er beinlínis hættuleg 
og slæm. Með því að byggja göngubrú yfir Blöndu verður núverandi brú yfir Blöndu einungis 
fyrir akandi umferð.

Blönduósbær skorar á þingmenn kjördæmisins að vinna með sveitarfélaginu að þessu 
þjóðþrifamáli fyrir íbúa Blöndjuósbæjar og þeirra sem aka um þjóðveg 1.

Þjóðvegur 1 í gegnum Blönduós

Brýn þörf er að lagfæra þjóðveg 1 í gegnum Blönduós. Hringtorgið við Blönduós var byggt 
árið 1991 og er barn síns tíma. Hringtorgið er einbreitt og flokkast sem „lítið hringtorg". 
Miðeyja hringtorgsins er 10 metrar í þvermál og hringtorgið sjálft 27-28 metra breitt. 
Hringtorg af þessu tagi eru ætluð fyrir safnvegi og annars flokks tengibrautir í þéttbýli. 
Samkvæmt hönnunarleiðbeiningum fyrir hringtorg í dreifbýli skal lágmarksþvermál miðeyju 
vera 30 metrar og lágmarksheildarþvermál 43 metrar. Það er því Ijóst að núverandi hringtorg 
stenst engan veginn þær umferðarkröfur sem gerðar eru til þjóðvega í dag. Mikilvægt er að 
samhliða þessum breytingum verði framkvæmd greining á umferðaröryggi og 
umferðarmálum á þjóðveginum í gegnum Blönduós og unnið að úrbótum á veginum í 
samræmi við umferðarkröfur sem gerðar eru til þjóðvega í dag.

Þverá rf ja 11 svegu r (Skaga stra n da rvegu r)

Þverárfjallsvegur (Skagastrandarvegur) er eina stóra samgöngubótin á Norðurlandi vestra 
sem kemur fram í langtímasamgönguáætlun. Þverárfjallsvegur hefur verið settur á tímabil 3 
langtíma samgönguáætlunar þ.e. áætlað á árunum 2019-2022 og ekki gert ráð fyrir nema 
helming þess kostnaðar sem reikna má með í verkið. Með hliðsjón af markmiðum 
samgönguáætlunar 2011-2022 er nauðsynlegt að færa verkið framar á tímabil 2 
áætlunarinnar, á árin 2015-2018.

Blönduósbær skorar á þingmenn kjördæmisins að beita sér fyrir því að færa verkið fram á 
tímabil 2 samgönguáætlunarinnar.

Áframhald uppbygging Kvennaskólans á Blönduósi

Kvennaskólinn er í 75% eigu ríkisins og 25% í eigu sveitarfélaga í Austur-Húnavatnssýslu. Frá 
árinu 2009 hefur ríkið ásamt sveitarfélögunum farið í umfangsmiklar viðhaldsframkvæmdir á 
Kvennaskólanum á Blönduósi. Viðhaldsframkvæmdir eru langt komnar. Samkvæmt 
Minjavernd eru fasteignir á lóðinni óaðskiljanlegur hluti Kvennaskólans. Um er að ræða tvö 
íbúðarhús (kennarabústaðir) og húsnæði sem stendur til að nýta sem vinnustofur fyrir 
listamenn. Þessi mannvirki eru í afar slæmu ásigkomulagi og því nauðsynlegt að ráðast í 
viðgerðirá þessum mannvirkjum.

í Kvennaskólanum starfa eftirfarandi stofnanir og félög:

• Þekkingarsetrið á Blönduósi

• Textílsetur íslands ses.
• Vinir Kvennaskólans (Umsjón með minjastofum)

• Vatnsdælurefillinn

• Listamiðstöð

Þekkingarsetrið á Blönduósi var sett á laggirnar 2012 en hafði verið rekið á öðrum grunni frá 
árinu 2009.

Yfirmarkmið Þekkingarsetursins er að fjölga háskólastörfum á svæðinu. í dag eru 5 
starfsmenn Þekkingarsetursins sem samsvarar 3,75 stöðugildum. Allir starfsmenn 
Þekkingarsetursins eru með háskólapróf, auk tveggja starfsmanna sem eru í doktorsnámi. 
Starfsmenn setursins eru allir búsettir á svæðinu. Jafnframt hafa verið ráðnir einstaklingar í 
störf í átaksverkefnum á vegum Þekkingarsetursins.

Eitt af markmiðum Þekkingarsetursins er að tryggja miðlun þekkingar á sérsviðum 
Þekkingarsetursins sem eru Textíll, strandmenning og laxfiskar. Stefnt er að frekari samstarfi 
við Listaháskólann og markmiðið er að bjóða upp á staðbundna lotukennslu á sviði textíls.

Listamiðstöðin í Kvennaskólanum er að vaxa fiskur um hrygg og fjölgar dvalarumsóknum dag 
frá degi. Flestar umsóknirnar eru umsóknir um dvöl yfir sumarið. Hafin er vinna við að laða 
að erlenda listamenn í listamiðstöðina yfir veturinn með því að bjóða upp á námskeið, 
listasýningar og kennslu í textílvinnu s.s. í vefa efni í vefstólum ofl.

Með hliðsjón af ofangreindu er mikið umleikis í Kvennaskólanum og takmarkað rými er farið 
að standa starfseminni fyrir þrifum. Þess vegna er nauðsynlegt að ráðast í frekari 
viðhaldsframkvæmdir á mannvirkjum á Kvennaskólalóðinni til að betur fari um starfsemina 
sem þar er.

Heilbrigðisstofnunin á Blönduósi

Heilbrigðisráðherra hefur ákveðið að sameina heilbrigðisstofnanir á Norðurlandi og tók 
sameiningin gildi 1. október 2014. Heilbrigðisstofnun Norðurlands verður nú til í kjölfar 
sameiningar heilbrigðisstofnanna á Blönduósi, Sauðárkróki og Fjallabyggð auk 
Heilbrigðisstofnunar Þingeyinga og heilsugæslustöðvanna á Dalvík og Akureyri.

Yfirlýst markmið með sameiningu heilbrigðisstofnana er að styrkja rekstrar- og 
stjórnunareiningar, auka öryggi í búa með góðri heilbrigðisþjónustu og nýta fjármuni betur. 
Með sameiningum er stefnt að því að færa ákvarðanatöku í auknum mæli frá ráðuneyti til 
heimamanna. Meginávinningur sameiningar er talinn verða styrkari stjórn og aukið sjálfstæði 
stofnana, hagkvæmni og betri, öruggari og sveigjanlegri þjónusta við íbúana, ekki síst á 
jaðarbyggðum.

HSB er á jaðrinum í ný stofnaðri Heilbrigðisstofnun Norðurlands og er brýnt að þingmenn 
kjördæmisins beiti sér og standi vörð um Heilbrigðisstofnunina á Blönduósi í samræmi við 
ofangreind markmið sem stefnt er að með sameiningunni.

Heilbrigðisstofnun á Blönduósi gegnir mikilvægu hlutverki í Austur-Húnavatnssýslu. Við 
hvetjum þingmenn/stjórnvöld í tengslum við þessar breytingar að efla starfsemi HSB. Öflug 
heilbrigðisstofnun með metnaðarfulla og faglega starfsemi er sú krafa sem íbúar Austur- 
Húnavatnssýslu gera og vænta góðs samstarfs og skilnings heilbrigðisyfirvalda og 
fjárveitingarvaldsins. Sóknarfærin eru til staðar t.a.m. er húsnæði HSB vannýtt og liggja 
fjölmörg tækifæri fyrir heilbrigðisþjónustuna að færa heilbrigðisverkefni út á landsbyggðina.

Við treystum því að þingmenn kjördæmis okkar standi með okkur í að efla HSB og eftir 
atvikum að standa vörð um starfsemi HSB og tryggja stofnuninni nauðsynlega fjármuni til að 
rækja hlutverk sitt á svæðinu og íbúum þess til heilla.

